
ETORKIZUNEKO LANARI BURUZKO EZTABAIDA GUNEA  

2022ko urtarrilaren 27a, 16h-18h 

1. Egitaraua 

 

Ordutegia Gaia Aurkezlea/dinamizatzailea 

16:00 - 16:15 Ongietorria 

Jabier Larrañaga. Ekonomia 

Sustapen, Turismo eta Landa 

Inguruneko diputatua 

16:15 – 17:00 

Lanaren zentzua unibertsitatean eta 

lanbide heziketan: proiektu 

esperimentalen aurkezpena 

Unai Elorza, Mondragongo 

Unibertsitatea 

Gorka Artola. Euskal herriko 

Unibertsitatea 

Rikardo Lamadrid. Eusko 

Jaurlartza 

17:00 – 17:55 Talde dinamika 

Unai Andueza, Ekonomia, 

Turismo eta Landa Inguruneko 

Departamentuko Proiektu 

Estrategikoetako zuzendaria 

17:55 - 18:00 Saioaren amaiera 

Jabier Larrañaga. Ekonomia 

Sustapen, Turismo eta Landa 

Inguruneko diputatua  

 

2. Bertaratuen zerrenda 

- Jabier Larrañaga 

- Unai Andueza 

- Iker Estensoro 

- Jon Gurrutxaga 

- Sebastian Zurutuza 

- Ander Arzelus 

- Joseba Amondarain 

- Ana Ugalde  

- Gorka Artola  

- Ismene Tapia  

- Itziar Abarisketa  

- Juan Ángel Balbás  

- Lucía Amo  

- Carla Guerrero 

- Marian Tapia  

- Marta Rosende  

- Rikardo Lamadrid  

- Unai Elorza  

- Naia Begiristain 

3. Ongietorria 

 
Proiektu Estrategikoetako Zuzendariak hasi du saioa. “Gaur Orkestrako erraztaileak ezin 

izan du etorri. Gaizki sentitzen da. Mondragon Unibertsitateko ikerlariak ere ezin izan du 

etorri. Bera ere gaixorik dago. Hala ere, zoom bitartez konektatuko da. Hau esanda saioa 

hasi egingo gara. Lehenik eta behin, pasa den eguneko ebaluazioan jaso zen eskaera bat 

aipatuko dut: hemendik aurrera deliberazio saioan denok aurrera begira egongo gara, 

eta ura eta kafea izango dugu eskuragarri. Izan ere, hainbat partaidek eskaera horiek 

egin zituzten. Itzulpen zerbitzua dugula aipatu nahi dut berriz. Think Tank honetan denok 

eroso sentitu behar dugu. Beraz, eroso sentitu euskaraz edo gazteleraz hitz egiten. 

Hizkuntza, askotan esaten dugun moduan, ezin da izan gure artean ulertzeko traba bat. 

Ekonomia Sustapen, Turismo eta Landa Inguruneko diputatuari emango diot hitza. 

Eskerrik asko.” 

 

Ekonomia Sustapen, Turismo eta Landa Inguruneko diputatuak hartu du hitza eta 

Proiektu Estrategikoetako Zuzendariari eskerrak eman dizkio. “Eskerrik asko guztioi saio 

honetan parte hartzeagatik. Baita bideokonferentziaz konektatuta daudenei ere. eta 

Mila esker parte hartzeagatik. Azkeneko saioaren eta honen artean Etorkizuna 

Eraikizeko Kongresua izan genuen. Ordu asko izan ziren. YouTuben kongresuko hainbat 

bideo dituzue. Interesa izan ezkero, hor dituzue. Ez ditut laburtuko kongresuan egin ziren 

hausnarketa horiek. Baina, oso interesgarriak izan zirela esatea gustatuko litzaidake. 

Kongresuan kanpoko adituak izan genituen, eta nahiz eta denbora gutxi izan haiekin 

jarduteko, haiek esandako zenbait gauza kontuan hartu ditugu. Guk lantzen ditugun gai 

hauetan adituak diren pertsonak izan genituen. Adituek esan ziguten garrantzitsua dela 

hemen egiten duguna beste lekuetan kontatzea. Baina, hori egiten ikasi behar dugu.” 

 

Ekonomia Sustapen, Turismo eta Landa Inguruneko diputatuak jarraitu du hitz egiten. 

“Etorkizuna Eraikiz Kongresuan hausnarketa komun bat egiten zen. Bakoitzak bere 

instituzio edo antolakundeetan hausnarketak egiten ditu. Baina, horrelako espazioetan 

hausnarketa horiek komunean jartzen dira. Eta hori garrantzitsua da. Gainera, beste 

eremuetatik etortzen dena positiboa da. Aberastasuna hortik dator. Kongresuan 

berrikuntza ere komentatua izan zen: berrikuntza pertsonetan eta prozesuetan. 

Bestalde, hemen egiten dugun hausnarketaren kontraste bat ere izan zen.  Nire ustez 

oso garrantzitsua izan zen. Eskerrik asko gaur hemen izateagatik.” 

 

4. Lanaren zentzua unibertsitatean eta lanbide heziketan: 

proiektu esperimentalen aurkezpena 

 

Proiektu Estrategikoetako Zuzendariak hartu du hitza. “Etorkizuna Eraikiz baitan 

sortutako bideoak web gunean zintzilikatuta daude. Bestalde, talde honetan sortutako 

dokumentu eta lan tresna guztiak Etorkizuna Eraikizeko bideoteka barruan zintzilikatu 

ditugu. Hori gogorarazi nahi nizuen. Beste gauza bat ere gogorarazi nahi dizuet: Think 

Tankean bi saio mota izango ditugu: bata esperimentazioari eta enpresei lotuta; eta 

bestea, lankidetzazko gobernantzari lotuta. Gure hausnarketa hau da: nola iritsi 

enpresetara, eta batez ere, nola irabazi kapilaritatea. Gaurko saioari dagokionez, 

gobernantza izango dugu hizpide. Azkeneko sesioetan aipatutako hainbat gauzaren 

inguruan arituko gara. Honek akta bat dirudi, baina gauza hauek kontutan izatea nahi 

dugu. Think Tankeko sesioetan gertatzen den guztia oso garrantzitsua da eta hainbat 

dokumentuetan jasota gelditzen da.”  

  

Proiektu Estrategikoetako Zuzendariak hitz egiten jarraitu du. “Orain diapositiba ikustea 

nahi dut (eranskinak 1, diapositiba 7). Hor ikusten duzuen bezala, transparentziak 

islatzen du zer nola ari ginen bisualizatzen esaten ari nintzen kapilaritate hori. Edo, 

enpresetara iristeko modu hori. Esperimentazio fase bat zegoen. Zubi-lan bat egiteko 

beharra ere aurreikusteen genuen. Ariketa horretan gure bide lagunak zein ziren 

identifikatu genituen: enpresa elkarteak, aholkularitza enpresak, etab. Hori dela eta, 

garrantzitsua litzateke zubi lana egiten dutenek jarraipen bat egitea. Zikloa itxitzeko 

beharrezkoa da. Baina, azkeneko sesioan, zuen lan taldeetatik orain arte kontuan hartu 

ez genuen zerbait atera zen: orain arte enpresetara nola iritsi hausnartzen genuen. 

Baina, pertsonekin lanketa ez genuen sakonean landu. Eta, ez genuen hausnartu 

pertsona horiek lanaren zentzua enpresetara iritsi baino lehenago nola lantzen duten. 

Horrelako galderak agertu ziren: enpresetara iristen direnean ez al da berandu lanaren 

zentzua lantzeko? Hezkuntzaren rola zein da?” 

 

Proiektu Estrategikoetako Zuzendariak hitz egiten jarraitu du. “Ikusiko dugu zer 

ateratzen den hausnarketa eta sentsibilizazio horretatik. Ez bakarrik enpresan 

daudenean, baizik eta aurreko faseetan ere bai. Hezkuntza ibilbidea oso zabala da. Hori 

dela eta, nondik hasiko gara? Aldundiak eta Orkestrak, horren gainean hausnartu eta 

gero, uste dugu unibertsitate eta lanbide heziketatik hasi behar garela. Izan ere, 

hezkuntza zabalegia da eta aukeratu beharra dago. Kontziente gara perfektua izateko 

askoz modu zabalagoan heldu beharko geniola hezkuntza sistemari, baina lehenengo 

esperimentazioa egiteko balio dezake.” 

 

 

 

 

Proiektu Estrategikoetako Zuzendariak hitz egiten jarraitu du “Kontuan hartzen saiatzen 

gara hemen esandako guztia. Aipatu dudan gai horri lotuta, Orkestrak lanketa hau 

erraztu du: eragile desberdinekin batu da gai honen inguruko konponbideak bilatzeko. 

Mondragon unibertsitatearekin ere bildu zen. Ez dugu soluzioa bere osotasunean. Baina, 

hasteko balio dezake. Hau da, esperimentazioa nondik hasi al daitekeen badakigu 

behintzat. ECO18rekin, ECO21ekin eta Mondragoneko ikerlariarekin gaia landu eta gero, 

prototipo batekin lanean hasi gaitezke. Egingo dugun talde dinamikan horren inguruko 

galderak aterako dira. Bertan izango duzue aukera galderak egiteko.” 

 
Mondragon Unibertsitateko ikerlariak hartu du hitza. “Forma emateko ariketa bat da 

hau. Ikusten duzuen hau lehenengo esperimentua da. Ikertzaile talde batek egin duen 

ikerketa bat da. Pertsona batek gogoa edo motibazioa jartzen duenean zein 

testuingurutan jartzen duen ikustea interesgarria zen guretzat. Adibidez, lan motaren 

arabera pertsonak zenbaterainoko gogoa jartzen duen. Lanaren zentzua lantzeko 

ariketa bat proposatzen zaie ikasleei. Ikasleak ariketa boluntario moduan egiten zuten. 

Ariketa azalduko dizuet. Ikasleei errepikakorra den lan bat egiteko eskatzen zaie. 

Adibidez: letra konkretu batzuk aurkitzea testu baten. Hori lan bat da. Letra batzuk orri 

batzuetan bilatzea lan bat da. Behin lana bukatuta, ikasleei ordainsari bategatik lan hori 

zenbat aldiz errepikatuko zuten galdetzen zitzaien.” 

 

Mondragon Unibertsitateko ikerlariak hitz egiten jarraitu du. “Beste ikasle batzuei beste 

jarduera bat eskatzen zitzaien: lego batzuekin eraikin bat egitea. Esperimentatzaileak 

ikasleei galdetzen zien ea jarraitzeko gogora zuten. Eta ea jarraituko zuten beste 

ordainsari baten truke. Hainbat pertsonekin egin genuen. Batzuek lehenago uzten zuten 

ariketa, beste batzuek beranduago. Interesgarriak izan daitezke esperimentu hauek. 

Izan ere, esperimentu hauetan ikusten da lan mota bat edo beste egiten denean 

pertsona batek nola erreakzionatzen duen. Lan motaren aurrean zein emaitza jasotzen 

den ikusten da. Guk egin duguna hau da: ikasleei lan mota bat eskaintzen diogu; lan hori 

hainbat aldiz errepikatzeko eskatu; eta lan hori bukatzean, nola sentitu diren azaltzeko 

eskatzen diegu. Ariketa honetan lanaren zentzua landuko litzateke. Hala ere, nahiz eta 

egiten den inkesta nahiko motza izan, normala izango litzateke pertsonek modu 

desberdinean betetzea inkestak. Horrez gain, ikasleek eztabaida bat egingo dute lan 

baten diseinuak pertsonen ongizatean duen eragina hausnartzeko. Hau goiz batean 

egiten den lana da. Lanketa hau urteetara estrapolatuta, beste emaitza batzuk izango 

dira.” 

Mondragon Unibertsitateko ikerlariak bere aurkezpena egiten jarraitu du. “Norberak lan 

bat exekutatzen duenean norbere erreakzioak ikusten ditu. Hau da, indibidualki bizitzen 

ditu lanarekiko sortzen zaizkion erreakzio horiek. Horrez gain, lan baten inguruko talde 

erreakzioak ere egon daitezke. Hori dela eta, hurrengo esperimentua talde esperimentua 

izan daiteke. Hau da, talde moduan nola erreakzionatzen da lan baten aurrean? 

Adibidez: behin sistema produktibo bat montatuta, zortzi-hamar pertsona hautatu, eta 

modu desberdinean antolatuta, lanean jarri. Antolaketa modu oso tradizionalean egin 

daiteke. Adibidez, lan errepikakorra eta zatikatutako lan-pausoz oinarrituta.  Baina, 

beste modu batzuetara ere antolatu daiteke. Adibidez, txandatzea sustatzen, langileak 

produkzio sistemaren kudeaketaren parte egiten, lana aberasten saiatzen, etab.  Hau 

da, lan bera antolatzeko modu desberdina daude. Lehenengo aukeran lana frakzionatua 

dago eta komunikazio gutxi dago. Bigarrenean, aldiz, lan trukaketa eta langileen parte 

hartzea sustatzen da. Langileek nola erreakzionatuko dute lanaren antolaketa 

desberdinen aurrean? Esperimentu honek sortzen dituen erreakzioak ikustea izango 

litzateke helburua. Esperimentuan inkestak egingo lirateke, eta horrez gain, 

produktibitatea kalkulatuko litzateke.” 

 

Proiektu Estrategikoetako Zuzendariak hartu du hitza. “Eskerrik asko azalpenagatik. Hala 

ere, gogorarazi nahi dizuet Mondragoneko ikerlariak aurkeztu duena prototipo bat dela. 

Lehen prototipoa. Gure prospekzio lan horretan, esperimentazioaren biderako lehen 

oinarri moduan hartuko duguna da. Bestalde, Orkestra, bere erraztaile rolaren barruan, 

EHUko eta lanbide heziketako pertsonekin bildu zen. ECO18ri emango diot hitza, gai hau 

ondo azaltzeko.”  

 

ECO18k hartu du hitza eta Mondragoneko ikerlariari eskerrak eman dizkio. “Eskerrik 

asko eta arratsalde on guztioi. Mondragoneko ikerlariari berriz ere eskerrak eman nahi 

dizkiot dena azaltzeagatik. Gu hurrengo pausora joan gara: nola burutuko genituzke 

horrelako moduko esperimentuak? Bi gauza aztertu ditugu. Lehenik eta behin, 

baldintzak. Hau da, zer baldintza beharko genituzke? Zer behar dugu? Pertsonekin egiten 

diren ikerketetan seriotasun handiz tratatu behar ditugu gai hauek. Eta, ikasleak 

direnean, are eta gehiago. Guretzat, bete beharreko baldintza garrantzitsuetako bat 

ikasleen informazioaren eta datuen babesa da. Ikasleek esaten eta sentitzen dutena 

neurtu behar da. Hori oso ondo kudeatu behar da.” 

 

 

 

ECO18k bere aurkezpena egiten jarraitu du. “Unibertsitateek etikako batzordeak ditugu. 

Nahiz eta ez dugun uste hortik pasa beharko genukeenik, kontuan hartu beharreko 

zerbait da. Ikasleek borondatez parte hartu beharko lukete ariketa honetan. Baina, ez 

bakarrik borondatez, baizik eta informazioarekin ere bai. Hau da, esperimentazioaren 

gaineko jakintza izan behar dute. Emaitza agian ez da hain espontaneoa edo baliagarria 

izango. Hala ere, hori ezinbestekoa da. Derrigorrez betebeharra daukagu. 

Mondragoneko Ikerlariak esan du esperimentuan parte hartzen duten ikasleei pizgarri 

edo onuraren bat eskaini beharko geniekeela. Gure ustez ikasleen jakintza arloarekin 

lotuta dagoen lan bat proposatu beharko genieke. Ikusteko beraien jakintza arloarekin 

lotutako zerbait dela. Hau da, ez dela alferrikakoa. Gure ustez nahitaezko baldintzak dira 

hauek.”  

 

ECO18k bere aurkezpena egiten jarraitu du. “Esperimentuetan parte hartuko duten 

ikasleak boluntarioak izango dira. Bestalde, gu unibertsitateak gara. Beraz, ariketa hau 

ezin daiteke isolatu gure jardunetik. Ariketa hauek txertatu egin beharko genituzke gure 

ikerketa estrukturetan. Ikerketak edo esperimentazioak parte hartzaileentzat lan 

esparruko zentzua izan behar du. Ikasleentzako zentzurik ez duen lan bat ezin diegu 

eskatu. Baliabideei dagokionez, deialdi bitartez egingo genuke. Helburua boluntarioak 

lortzea da. Esperimentazioa inguru seguru batean egin beharko genuke. Gainera, 

baliabide teknikoak beharko genituzke. Horrez gain, ez litzateke ekintza isolatu bat izan 

beharko. Gure prozesuetan hobeto txertatzen saiatu behar gara. Galdera batzuk 

proposatu ditut, dinamikarako. Nire partetik, hau zen dena. Mila esker denoi.”  

 

Proiektu Estrategikoetako Zuzendariak hartu du hitza. “Ikusten duzuen bezala, 

esperimentazio honetan hainbat unibertsitate eta ikerlari dabiltza: Orkestra, EHU, 

Mondragon, etab. Baina, hori ez da guztia. Orain ECO21ek lanbide heziketaren inguruan 

hitz egingo du. Eskerrik asko.”  

 

ECO21ek Proiektu Estrategikoetako Zuzendariari eskerrak eman dizkio eta bere 

aurkezpenarekin hasi da. “Lanbide heziketako 30 ikastetxe daude Euskadin. Horietatik 

13, Gipuzkoan daude. Lanaren zentzua erakundeen barnean dago. Antolaketa edo 

gobernantza eredu oso desberdinak daude. Guk nolabaiteko erakunde paraleloak 

ditugu: betiko kudeaketa, operatiboa, estrategia eta berrikuntzako zuzendaritzak. 

Estruktura horiekin eramango ditugu aurrera lanaren zentzuaren inguruko 

esperimentuak. Guretzako oso garrantzitsua da rol hauek ondo ulertzea. Ikastetxe hauek 

lanbide heziketako konplexutasuna kudeatzen dute. Gainera, konfiantza ere lantzen 

dute. Galdera honakoa da: nola landu lanaren zentzua lanbide heziketako zentroetan? 

13 ikastetxeetatik 5 jarriko genituzke lanean. Eskola berak landuko luke. Hau da, zentro 

bakoitzak bere ikastetxean guzti hau landuko luke. Ikastetxean diseinatu eta 

esperimentatuko da. Proiektua pilotatzen dugun bitartean, horrela ariko gara. Ondoren, 

esperimentazioaren ebaluazioa etorriko litzateke. Eta, azkenik, hedapena bultzatuko 

da.” 

 

ECO21ek bere aurkezpena egiten jarraitu du. “Bost ikastetxeetatik eredu definituagoak 

sortuko dira, eta sare kolaboratiboen bitartez, sistemara zabalduko dira. Gaiarekin 

lotutako bizi esperientziak ere jarriko genituzke mahai gainean. Ekintza bakoitzaren 

ebaluazio eta hobekuntzak ere proposatuko genituzke. Lanaren zentzuaren kultura ere 

sartuko genuke ikaskuntza prozesuan. Irakasleekin hasiko ginateke lehenengo. Izan ere, 

beraiek dira eredu. Aldi berean, bost ikastetxe pilotu horiei, duala eta lantokiko 

esperientzia erabiliz, galdetuko genieke: hau zuentzat erabilgarria al da? Hau nahiko 

teorikoa da. Gainera, hau antolatzea zaila da. Lanbide Heziketatik horrela planteatzen 

dugu hau. Hauxe zen dena.” 

 

 

 

Proiektu Estrategikoetako Zuzendariak hartu du hitza. “Hau da egiten ari garen 

ekarpena. Gainera, zein estadiotan gauden hemen ikusten da. Orain lan taldeetan 

jartzea tokatzen zaigu. Dinamika egingo dugu. Denboraz ondo goaz. Lehen komentatu 

didate dinamikarekin hasi aurretik pertsona batzuk atera behar dutela. Mahairen bat 

pertsona gutxirekin gelditzen bada, naturaltasun osoz pasa beste mahai batera. 

Diapositiban (eranskinak 1; diapositiba 16) eta banatu zaizkizuen orrietan daude 

taldeetan erantzun behar dituzuen galderak. Galdera horien inguruan izango da gaurko 

talde dinamika. 45 minutu izango dituzue. Gero, plenario bat egingo dugu. Ahaztu baino 

lehen, garrantzitsua da norbait izendatzea bozeramaile bezala.”  

5. Talde dinamika 

 

Lehenengo taldea:  

 

Lehenengo taldeko bozeramailea DFG1 da. “Ikasgeletan eredu hau garatzea ondo 

iruditzen zaigu. Egokia da gure ustez. Lehenengo eta bigarren galderak batera 

erantzungo ditut. Gure ustez marko kontzeptuala argi gelditu beharko litzateke. 

Aurrerapauso bat emateko, bakoitzaren motibazioetan hiru alor desberdin ikusten 

ditugu: bakoitzaren baloreak, ondokoarekin hartu-emanak eta lanaren zergatia. 

Esperimentazio honetan zergati hori balioan jarri beharko genukela argi ikusi dugu. 

Bestalde, denok pentsatu dezakegu, premisa moduan, eta lehen erabili diren adibideak 

erabiliz, Legoa erabiltzeak ekarri dezakeela motibazio handiena. Baina gero, lanpostu 

askotan lan errepikakorra derrigorrezkoa da. Mundu errealean horrela gertatzen da. 

erronka handiena irakasle edo esperimentua bideratzen duen pertsona hartan dago: 

gure ustez esperimentutik balioa sortu behar da. Esperimentazioan parte hartzen 

dutenek bi esperimentazioetan ondo sentiaraztea lortu beharko litzateke. Izan ere, 

bizitza errealean lan errepikakor asko egin behar dira.”  

DFG1ek hitz egiten jarraitu du. “Gure ustez zer litzateke desiragarria? Esperimentu 

honek pertsona bakoitzarentzat hausnarketa bezala balio behar luke. Izan ere, horrela 

geure buruari begiratuko diogu. Hau da: nik ze motibazio propio ditut? Bakoitzaren 

barne begirada lanarekiko harreman horretan. Hori izan da gure hausnarketa. Eskerrik 

asko.” 

 

Bigarren taldea:  

 

Bigarren taldeko bozeramailea GFA3 da. “Arratsalde on guztioi. Hemengo eztabaida ere 

aberatsa izan da. Albiste onak eta txarrak daude. Ona, zehaztu dugula esperimentua. 

Txarra, gure ustez ikastetxe kopurua txikia dela. Bi esperimentu ditugu, Lanbide 

Heziketakoa eta Euskal Herriko Unibertsitatekoa. Bietatik ikasketa oso baliagarriak 

aterako ditugu. Emozioak eta arrazoiak neurtzea ziren helburu batzuk. Ikusle bezala 

ikasleak ikustea. Baina, duda bat sortzen zaigu: zergatik ez diegu ikasleei galdetegi 

zuzena egiten? Bi motako informazio iturriak izango genituzke. Emozionalak eta 

galdetegiarenak. Honek osatuko luke esperimentua. Longitudinalari dagokionez, bai ala 

ez galdetu da. Beharrezkoa da longitudinal hori. Desberdintasuna: pertsona bera jarraitu 

ala jarraipena pertsona ezberdinei egin. Gure ustez askoz errazago da hezkuntza mailan 

errepikatzea pertsona ezberdinetan. Baina zailtasunak ditu horrek. Bestalde, zirrikituak 

ikusi ditugu Lanbide Heziketan: dualean aritzen ziren ikasleekin lotzea. Hau da, 

hezkuntza eta enpresaren maila lotzea. Bi mailak uztartzea proposatzen dugu: gaur 

egungo gazteek zer nahi dute? Eta, bestetik, enpresek zer nahi dute? Laburtzeko: forma 

zirkular bat proposatzen dugu. Enpresa eta hezkuntzaren arteko uztartzea eta lotura, 

ain zuzen.” 

 

Hirugarren taldea:  

 

Hirugarren taldeko bozeramailea ECO18 da. “Ideia asko atera dira gure taldean. 

Sentsazio orokorra oso positiboa izan da. Ikuspegia taldeari asko gustatu zaio. Gure 

ustez pertsonek garrantzi handia izaten dute planteatu diren bezalako prozesuetan. Hori 

dela eta, prozesua pertsonen menpe egongo da. Gure ustez horrelako iniziatibak 

orokortu behar dira. Izan ere, horrela gai hauen normalizazioa lortuko da. Helburu 



 

 14

handiak dituela uste dugu. Gaia oso interesgarria eta garrantzitsua dela uste dugu. Gure 

ustez kontzientzia maila igotzearekin ez da nahikoa. Esfortzua ere oso garrantzitsua da. 

Totalitate moduan ulertu behar da. Hori dela eta hezkuntza mundua eta enpresa 

mundua lotu egin behar dira. Bi arlo horiek ezin dira separatu. Bestela, arazo bat izango 

genuke. Errealitatea nola den kontuan hartu behar dugu. Hori dela eta bisio sistemikoa 

gailendu behar da: esperimentuek enpresan zein hezkuntzan egon behar dute eta lotuta 

egon behar dira. Luzetarako izaera kontuan hartu behar da. Beste gauza bat gehituko 

nuke: etengabeko prestakuntza. Izan ere, pertsona bat formatzen denetik enpresara 

iristen den arte denbora asko igaro da. Hori dela eta, gai honen inguruko etengabeko 

formakuntza bat sartzea positiboa izango litzatekela uste dugu.” 

 

Laugarren taldea: 

 

Laugarren taldeko bozeramailea ECO23 da. “Aurreko taldeko bozeramaileak oso ondo 

azaldu ditu gure taldean agertu diren ideiak. Gauza asko oso antzekoak aipatu ditugu 

gure taldean. ECO18k aipatu duen moduan, modu sistemiko batean planteatuta egon 

behar du. Baloreen garrantzia ere aipatu dugu. Bestalde, adinaren inguruan hitz egin 

dugu. Izan ere, posible izango al litzateke lanaren zentzua txiki-txikitatik lantzea? Gai 

hauek adibidez: esfortzua, elkartasuna, lankidetza, esfortzuaren beharra. Gure taldean 

planteatu dena da lanaren zentzua unibertsitatera eta lanbide heziketara itxaron baino 

lehenago lantzea. Bukatzeko, gure ustez lanaren zentzua oso pertsonala da. Bakoitzak 

modu desberdinean bizi duen zerbait da.” 

 

Proiektu Estrategikoetako Zuzendariak hartu du hitza. “Amaitu aurretik beste zerbait 

esan nahiko nuke. Aurkezpenak egin dituztenei zuzendua doa hau: galderarik edo 

komentariorik ba al duzue?” 

 

Mondragon Unibertsitateko ikerlariak hartu du hitza. “Ez ditut galdera denak jarraitu 

banan-banan. Baina, aipatu diren bi ikuspegi horiek oso batera ikusten ditut. Luzetarako 

ikuspegia oso interesgarria iruditzen zait eta enkajea ikusten diot. Bestela ez dut gauza 

apartekorik azpimarratzeko.”  

Proiektu Estrategikoetako Zuzendariak hartu du hitza. “Eskerrik asko gaurko saioan 

parte hartu duzuen guztioi. Honekin talde dinamika amaitutzat ematen dugu. Ekonomia 

Sustapen, Turismo eta Landa Inguruneko diputatuari emango diot hitza, berak saioa itxi 

dezan. Mila esker guztioi. Gogoratu ebaluazio orriak bete behar dituzuela. Hurrengora 

arte.” 

 

6. Saioaren amaiera 

 

Ekonomia Sustapen, Turismo eta Landa Inguruneko diputatuak hartu du “Eskerrik asko 

guztioi. Partaide guztien aportazioak oso interesgarriak izan dira. Mila esker egiten 

duzuen esfortzuagatik. Asko baloratzen dugun zerbait da. Bukatzeko talde honen 

helburua zein den gogorarazi nahiko nuke. Hau da, zein da bidaia honen helburua? 

Zertarako gaude hemen? Gure helburua gure enpresen lehiakortasuna da. Nire ustez 

hori ez zaigu ahaztu behar. Hori dela eta noizean behin gogoratu beharra daukagu. 

Berriz ere partaide guztiei eskerrak eman nahi dizkiet. Eskerrik asko eta hurrengo saioan 

ikusiko dugu elkar. Ondo izan.” 

7. Eranskinak 

a. Saioan erabilitako aurkezpena 

b. 15. Lan dokumentua 

 

THINK TANK 

Etorkizuneko lanaren inguruko deliberazio prozesua: 15. Lan-dokumentua 

LANKIDETZAZKO GOBERNANTZA: LANAREN ZENTZUA HEZKUNTZA SISTEMAN 

(2022ko urtarrilaren 27a) 

Sarrera 

Dokumentu hau deliberazio taldearen bigarren faseari dagokio. Fase honetan 

taldekideek ondorengo markoa garatu zuten prozesuari lagunduko dion gobernantza 

adierazteko: 

 

Marko honetan, lan-eremuko gobernantza azaltzen da alde batetik. Honen helburua 

lanaren zentzua lantzeko garatuko den tresna/metodologia enpresetara gerturatzea 

izango da. Baina honez gain, irudiaren eskuinaldean, pertsonen eremua lantzeko 

gobernantza baten beharra ere aipatu zen. Ideia hau deliberazioan parte hartzen 

duten hezkuntza sistemako bi eragileekin landu da, unibertsitatearekin eta lanbide 

heziketako zentroekin, 2022ko urtarrilaren 27ko saioan. Dokumentu honek egindako 

lanketaren emaitzak jasotzen ditu.  

Egindako lanketen aurkezpena 

Lanaren zentzua garatzeko gobernantza eredua

Esperimentazioa: 
unibertsitatea eta 

enpresak

Zubilana: 

(sentsibilizazioa, 
hastapenak): enpresa 

elkarteak, 
merkataritza elkargoa, 

agentziak, lanbide 
heziketa)

Enpresetan 

lanketa: enpresak 
eta aholkularitzak

Jarraipena: enpresa 
elkarteak, merkataritza 

elkargoa, agentziak, 
lanbide heziketa, 

prozesuaren inguruko 
informazioa jasoz 

Prozesu osoa bermatu, lurraldearen 
estrategietan txertatuz eta Eusko 
Jaurlaritzarekin elkarlanean: GFA

Pertsonekin zuzeneko 
sentsibilizazio eta 

hausnarketa lan mundura 
iritxi aurretik: 

unibertsitatea eta lanbide 
heziketa

Lan-eremuko
lanketa

Pertsonen
eremuaren  
lanketa



 

 26

Mondragon Unibertsitateko, Euskal Herriko Unibertsitateko eta lanbide heziketako 

zentroen ordezkariek lanaren zentzua euren eremuetan nola landu daitekeen 

aurkezteko eskatu zaie. Ondorengoak dira ekarpenak.  

Lanaren zentzuaren inguruko lan-tresna modu esperimentalean garatzen diharduen 

Mondragon Unibertsitateko ikerketa taldeko ordezkariak unibertsitate honetan 

egindako esperimentu baten berri eman du. Bertan, modu boluntarioan aritu diren 

ikasleekin lan mota desberdinen aurrean ikasleak modu indibidualean dituen 

erreakzioak landu dituzte. Ariketak ikasleei euren erreakzioen kontzientzia hartzen 

laguntzen die, eta lanaren izaerak euren ongizatean duen eragina ulertu. Hurrengo 

pausoak taldeko erreakzioak lantzeko ariketa izan daiteke. Egindako esperimentu hau 

lehen pauso bat da, prozesu luzeago batean. 

Esperimentu hau oinarritzat hartuz, Euskal Herriko Unibertsitateko kideen aldetik 

hausnarketa partekatu da modu honetako prozesu esperimentalak egiteak eskatuko 

lituzkeen baldintzen inguruan. Ondorengo baldintzak azpimarratu dira: (a) ikasleek 

modu boluntarioan parte hartu beharko lukete, (b) informazio egokia beharko lukete 

esperimentazioari buruz, (c) ikasleen jakintza arloarekin lotu beharko litzateke 

esperimentua. 

Ondoren lanbide heziketako zentroen ordezkariak hartu du hitza. Proposamen bat 

luzatu du Gipuzkoako 13 zentroetatik 5ean lanaren zentzuarekin esperimentatzeko. 

Prozesua aurrena irakasleekin hasiko litzateke, ondoren ikasleengana iristeko. Bost 

zentro hauetan eredua zehaztu ondoren, gainontzekoetara zabalduko litzateke.  

Aurrera begirako pausoak 

Taldeak ondo ikusi du hezkuntza sisteman lanaren sentidua lantzea. Ekarpena egin du, 

baita ere, bide hau ondo jorratzeko zaindu beharreko zenbait alderdiri dagokionez: 

a) Garrantzitsua izango da marko kontzeptual argi batekin lan egitea 

b) Esperimentazioak lanaren zergatia balioan jarri beharko luke 

c) Gure inguruko errealitatea da lan errepikakor asko daudela, garrantzitsua da 

hauekiko ere ondo sentitzeko bideak irekitzea  

d) Esperimentu honek pertsona bakoitzarentzat hausnarketa bezala balio behar 

luke, geure buruari galdetuz: nik zer motibazio propio ditut? 

e) Ikasleei galdetegi zuzenak egiteko aukera kontuan hartu beharko litzateke 

f) Galdetegi hauek jarraipena izan dezakete, lanketa longitudinalak eginez 

g) Lanaren zentzua hezkuntzan eta lanean uztartu behar ditugu, ikuspegi 

sistemikoa landuz, modu bat dualean diharduten ikasleekin lantzea da 

h) Jarduera hauek orokortzeko bokazioa izan beharko genuke, gaiaren 

normalizazioa lortzeko 

i) Etengabeko formakuntza prozesuetan ere txertatu behar da gai hau 

j) Balioak lantzea ezinbestekoa da lanaren zentzua lantzeko orduan (esfortzua, 

elkartasuna, lankidetza) 

k) Ezin dugu ahaztu lanbide heziketa edo unibertsitatean baino lehenagoko 

hezkuntza 

Ekarpen hauek guztiak enpresekin egiten ari den esperimentazioaren emaitzak 

unibertsitatera eta lanbide heziketara ere bideratzeko erabiliko dira, horretan lagundu 

dezakeen lankidetzazko gobernantza garatuz.  

c. Saioko programa 

 

THINK TANK 

 

ETORKIZUNEKO LANAREN INGURUKO DELIBERAZIO TALDEA  

GRUPO DE DELIBERACIÓN SOBRE EL TRABAJO DEL FUTURO 

AURREZ AURREKO SAIOA (GUNEAN), 2022ko urtarrilak 27, 16:00tan 

SESIÓN PRESENCIAL (en GUNEA), 27 de enero de 2022, a las 16:00 

 

SAIOAN LANDUKO DEN GAIA/ TEMA CENTRAL DE LA SESIÓN  

Aurreko saioan lanaren zentzuaren inguruko lanketa egin zen, eta oraingoan 

lankidetzazko gobernantza landuko da.  Urrian gobernantza aztertu zenean, taldeak 

lanaren zentzua hezkuntza sistemaren bidez ere landu behar dela proposatu zuen. 

Hilabete hauetan ideia horretan sakondu dugu eta partaideetako batzuk lan hori 

azalduko dute, taldearen deliberaziora zabalduz.  

 

En la sesión anterior se analizó el sentido del trabajo, en esta se trabajará el tema de la 

gobernanza colaborativa. En la sesión de octubre el grupo propuso que había que 

trabajar el tema del sentido del trabajo también en el sistema educativo. Durante 

estos meses hemos profundizado en esta idea y los participantes del grupo que lo han 

hecho compartirán sus avances, abriéndolos a la deliberación.  

 

SAIORAKO AGENDA/AGENDA DE LA SESIÓN 

 

• Sarrera  

• Lanaren sentidua unibertsitatea eta lanbide heziketan  

• Taldearen ekarpenak gai hau Etorkizuna Eraikiz eta Aldundiaren politiketan 
txertatzeko  

• Itxiera 

• Introducción 

• El sentido del trabajo en la universidad y la formación profesional 

• Contribuciones del grupo para la integración de este tema en Etorkizuna Eraikiz 
y las políticas de la Diputación 

• Cierre 


